
GOUVÈNÈ CUOMO ANONSE STATE ROUTE 42 PRAL RE‐LOUVRI 
 

Tout Wout Ak Pon ki Fèmen Akòz Domaj Inondasyon yo Re‐Louvri 

 

Itilizasyon Travay Reparasyon Rapid nan Metòd Tounèf Plan‐Konstwiksyon ak Depans Redui 

 
Jodi a, Gouvènè Andrew M. Cuomo te anonse State Route 42 ki nan Konte Greene pral re‐louvri pou 

sikilasyon machin yo. Avèk reyalizasyon pwojè a, tout wout ak pon ki te fèmen akòz Siklòn Irene ak 

Tanpèt Twopikal Lee re‐louvri kounye a. 

 

Yon distans sis (6) mil ak de (2) pon wout te louvri akòz domaj grav Siklòn Irene te lakòz. Pwojè te fini 

anvan finisman kalandriye a, epi apeprè 10 pousan ki enferyè avèk bidjè a akòz itilizasyon metòd plan‐

konstwiksyon Gouvènè Cuomo te aplike pou fasilite travay reparasyon an apre tanpèt yo. 

 

Gouvènè Cuomo di konsa, “mwen pran plezi pou anonse, avèk Route 42 ki re‐louvri a, tout wout ak pon ki te 

fèmen akòz Siklòn Irene ak Tanpèt Twopikal Lee louvri yon fwa ankò pou sikilasyon machin yo. Mwen di 

gason ak fanm ki te travay di anpil yo mèsi pou reparasyon domaj tanpèt devastatè sa yo te lakòz.” 

 

Manm Komisyon Depatman Transpò Eta New York (NYSDOT), Joan McDonald, di konsa, “Ekip Depatman 

an te travay san pran souf pou re‐louvri wout ak pon ki te bloke, domaje, oswa detwi akòz dlo 

inondasyon yo. Route 42, ki te pran gwo domaj, se te yon priyorite prensipal. Pou fasilite pwojè a, nou te 

itilize metòd tounèf plan‐konstwiksyon pou wout la te ka re‐louvri san pèdi tan pou sitwayen konte 

Greene yo ak Ulster.” 

 

Apre dènye tanpèt sezon lete a nan ane 2011, Gouvènè Cuomo te pibliye Dekrè Egzekitif 19 pou bay èd 

nan repons pou ijans, epitou pou fasilite efò rekonstwiksyon an. Dekrè a te otorize NYSDOT pou itilize 

pwosesis plan‐konstwiksyon, ki te prevwa melanj sèvis plan ak konstwiksyon nan kontra senp, epitou ki 

te ede fasilite travay reparasyon nan enfrastrikti enpòtan ki te domaje nan tanpèt yo. Pwojè Route 42 te 

ka pran yon lòt sis (6) mwa pou fini anba metòd konstriksyon nòmal. 

 

Pavman final wout la, ki dwe fèt nan tanperati cho, ap fini nan sezon prentan an.  

Akòz Siklòn Irene ak Tanpèt Twopikal Lee, plis pase 400 twonson wout ak pon te fèmen nan sistèm 

otowout eta a. Lè Siklòn Irene te frape nan dat 28 out la, prèske 200 wout ak pon ki nan te eta a te 

fèmen. Dis (10) jou apre evènman an, NYSDOT te re‐louvri tout wout yo ak pon yo, sof 13 pon ak 19 

twonson wout. Tanpèt Twopikal Lee te fèmen 37 pon ak 181 twonson wout nan sistèm wout eta a. Nèf 

(9) jou apre evènman an, NYSDOT te re‐louvri tout wout yo ak pon yo, sof 8 pon ak 15 twonson wout. 

Route 42 se dènye twonson wout ki te re‐louvri apre tanpèt la. 

